
Asunto: Solicitude de modificacion das bases para a provision dunha praza de técnico/a de

normalizacién linglistica no Concello de Oroso

Anxos Sobrifio Pérez, como presidenta da Coordinadora de Traballadores/as de Normalizacién da
Lingua (CTNL), con CIF G-15542897, enderezo postal no apartado de correos 170 de Santiago de

Compostela, enderezo electronico info@ctnl.gal e teléfono de contacto 629 571 950,
EXPONO:

No BOP da Corufia do 13 de xufio de 2017, o Concello de Oroso publicou as bases e a
convocatoria para a seleccion dun/dunha técnico/a de normalizacidon linglistica e a
creacion dunha bolsa de emprego para cubrir prazas de xeito temporal desta mesma

categoria.

En relacion con esta convocatoria, a CTNL, como entidade que agrupa os/as traballadores/as de

normalizacion da lingua, quere expresar as seguintes consideracions:

1. En primeiro lugar, valoramos positivamente a convocatoria dunha praza para

desenvolver o labor técnico de normalizacién da lingua desde o Concello de Oroso.

2. En segundo lugar, tamén felicitamos o Concello de Oroso, entre outras cousas, por incluir
nas bases da convocatoria unha relacién detallada de funciéns acordes co que debe
ser o traballo dun técnico/a de normalizaciéon da lingua. Asi, na base terceira
clasificanse as funciéns en cinco areas principais que despois se detallan en tarefas
mais concretas. As cinco &reas son: funcidns xerais internas, funcions de dinamizacion
linglistica, funcions de formacién (socio)linglistica, funcidons de asesoramento lingiistico

interno e funciéns de coordinacion e apoio entre a Deputacion e o Concello.

3. Contodo, temos que indicar un aspecto da convocatoria que cumpriria corrixir:
¢ Na base novena (sistema de seleccién) establécese como segunda proba do

proceso selectivo (suposto practico) a traducién dun texto do castelan ao

galego. Porén, unha proba de caracter practico consistente nunha traducién non
se axusta &s funcions detalladas na base terceira da convocatoria, que, como
acabamos de dicir, abranguen, entre outras, funciéns de dinamizacion lingiistica
para mellorar o uso e o prestixio da lingua a través da planificacién, xestion,
execucion e avaliacion de accidéns e programas; de formacion (socio)linglistica
por medio da planificacién, xestién, coordinacion e difusion de cursos; ou de
asesoramento linglistico para mellorar a calidade linglistica e comunicativa da
institucion. E dicir, nesta listaxe detallada de tarefas non se inclie a traducién
como labor basico nun SNL municipal e, polo tanto, non é esta tarefa a que
debe ser avaliada nun suposto practico para desenvolver funciéns de técnico/a de

normalizacion linglistica nun concello.

En consecuencia, SOLICITO:

Que se modifiqgue a base novena da convocatoria e que se inclila como suposto practico unha

proba acorde coas funciéns establecidas na base terceira: funciéns xerais internas, funcions

de dinamizacion linguistica, funciéns de formacion (socio)linglistica, funcions de asesoramento

linguistico interno e funcions de coordinacion e apoio entre a Deputacion e o Concello.

Finalmente, se o consideran necesario, desde a CTNL ofrecémoslles apoio e asesoramento para o

que poidan necesitar no desenvolvemento deste proceso selectivo.

Pontevedra, 20 de xufio de 2017

